
					Gwirwyd y dudalen hon


Heb ddal ynni, boddlonynt

I weision Ior hwylio'r hynt.



Hwy roddent gyfarwyddyd

Am hwyl y gorchwyl i gyd.



Ag ysgafn droed i goed gwydd,

Encilient dan y celydd;

Rhufon hoff, er mwyn cloff, claf,

Anwylaidd, safai'n olaf;

A thawel gynorthwyai

Y gweinion efryddion rai.



Yn ol dod dan gysgod gwig

I gyd, ar lawr y goedwig,

Plygent lin, ac â min mel

Yn ddwys mewn gweddi isel

Yn ysbaid hyn, os bai twrf,

Ochenaid lesg, a chynnwrf,—

Codai Garmon lon ei law,

Agwedd Ust! ac oedd ddistaw.



Er gwersi, er gweddi'r gwyr,

Er teg osteg, ac ystyr,—

Gwael agwedd y golygon

Ddwedai fraw y ddiwad fron.



Ar hyn, dyna'n syn neshau

Athrist dwrf, a thrwst arfau;

Lwyrnych estronawl oernad,

Croch gri, a gwaeddi,—"I'r gâd";—

Yr waedd oedd yn arwyddaw

Fod gâlon llymion gerllaw



Yna y treigl swn eu traed,

Yn frau o fewn cyrrau'r coed,—

Lleng a'u gwich am ollwng gwaed

Gwyr o ryw hawddgara 'rioed.

